
᭓᭑

ᬲᬗ᭄ᬓᬦ᭄ᬳᬤᬇᬰᬓᬵᬓᬯᬶᬢᬾᬫᬮᬸ᭞ᬤᬶᬳᬶᬡ᭄ᬥᬸᬬᬤᬶᬦ᭄ᬤᬶᬚᬯ᭞ᬲᬸᬗ᭄ᬓᭂᬫᬶᬦ᭄ᬚᬦᬶᬤᬶᬩᬮᬶ᭟ᬤᬶᬩᬮᬶᬰᬰᬶᬄᬓᬲᬗ᭞ᬤᬶᬳᬶᬡ᭄ᬥᬸᬫᬲᬦ᭄ᬭᬭᬳᬶᬦᬦ᭄ᬕᬸᬫᬶ᭞ᬧ᭄ᬭᬢᬶᬢᬶᬫᬲᬱᬤ᭄ᬋᬢᬸ᭞ᬧᬦᭂᬥᭂᬗᬶᬂᬪᬲᬦ᭄ᬢ᭞ᬗᬮᬗᭂᬦᬶᬦ᭄᭞ᬲᬓᬜ᭄ᬘᬦᬶᬂᬓᬬᬸᬓᬬᬸ᭞ᬫᬓᭂᬥᬧᬦ᭄᭠

ᬢᬹᬃᬫᬩᬸᬗ᭄ᬳ᭞ᬳᬮᭀᬓᬾᬜᬮᬶᬦᬂᬰᬰᬶᬄ᭟ᬲᭂᬤᭂᬓᬦ᭄ᬫᬲᬸᬓᬲᬸᬓᬵᬦ᭄᭞ᬢᭀᬂᬳᬶᬡ᭄ᬥᬸᬫᬲᬶᬄᬫ᭄ᬭᬶᬬᬸᬓᬶᬦ᭄ᬤᬶᬩᬮᬶ᭞᭠ᬲᬯᬶᬭᬾᬄᬫᬵᬕᬫᬳᬶᬡ᭄ᬥᬸ᭞ᬤ᭄ᬯᬦᬶᬂᬢᬶᬍᬫ᭄ᬓᬲᬗ᭞ᬮᬦ᭄ᬢᬲ᭄ᬜᭂᬧᬶ᭞ᬦᬸᬮᬤ᭄ᬢᬢᬓ᭄ᬭᬫᬤᬶᬢᬸ᭞ᬫᬋᬗᬶᬦ᭄ᬫᬍᬕᬍᬕᬦ᭄᭞ᬜᬶᬳ᭄ᬦᬬᬂᬤᬾᬯᬾᬓ᭄ᬜᬸ

ᬗ᭄ᬓᭂᬫᬶᬦ᭄᭟ᬅᬕᬫᬮᬦ᭄ᬢᬢᬓ᭄ᬭᬫ᭞ᬘᬭᬳᬶᬡ᭄ᬥᬸᬦᬾᬚᬮᬦᬂᬤᬶᬩᬮᬶ᭞ᬫᬾᬦ᭄ᬧ᭄ᬭᭀᬤᭀᬂᬫᬘᭂᬫ᭄ᬧ᭄ᬮᬾᬂᬫᬵᬢᬹᬃ᭞ᬧᬸᬦᬶᬓ᭠ᬧᬵᬢᬹᬢ᭄ᬧᬶᬲᬦ᭄᭞ᬢᬶᬢ᭄ᬬᬂᬗᬶᬭᬶᬂᬜᬸᬗ᭄ᬓᭂᬫᬶᬦ᭄ᬢᬸᬭᬄᬭᬶᬂᬳᬶᬡ᭄ᬥᬸ᭞ᬢᬦ᭄ᬲᬶᬫ᭄ᬧᬂᬓᬤᬶᬯᬘᬦ᭞ᬯᬯᬸᬢᬶᬢ᭄ᬬᬂᬗᭂᬕᬫᬗ᭄ᬓᬶᬦ᭄᭟ᬲᬂᬗᬬᬄᬲᬋᬂᬫᬵᬢᬹ᭠

ᬢᬂ᭞ᬧᬫᬶᬤᬃᬢ᭄ᬣᬦ᭄ᬧᬗᬶᬫ᭄ᬩᬂᬤᬸᬓᬸᬄᬳᬶᬲ᭄ᬢ᭄ᬭᬶ᭞ᬫᬾᬦ᭄ᬲᬗ᭄ᬓᭀᬮ᭄ᬓᬩᬶᬮ᭄ᬩᬶᬮ᭄ᬗᬸᬦ᭄ᬢᬸᬮ᭄᭞ᬭᬵᬚᬧᬸᬢ᭄ᬭᬶᬫᬫᭂᬮᬢ᭄᭞ᬳᬶᬗ᭄ᬕᬶᬄᬦᬶᬦᬶᬭ᭠ᬭᬶᬲᬂᬫᬗ᭄ᬤᬗᭂᬮᬦ᭄ᬢᬸᬃ᭞ᬢᬶᬗ᭄ᬓᬳᬾᬦᬩ᭄ᬤᬩᬂᬓᬵᬃᬬ᭄ᬬ᭞ᬲᬲᭂᬧᬾᬦ᭄ᬓᬵᬮᬦᬶᬂᬜᭂᬧᬶ᭟ᬤᬸᬓᬸᬄᬳᬶᬲ᭄ᬢ᭄ᬭᬶᬫᬵᬢᬹᬃᬦᬶᬫ᭄ᬩᬮ᭄᭞ᬳᬶᬗ᭄ᬕᬶᬄᬲᬧᬸᬦᬶᬓᬶᬤᬾ

᭓᭒

ᬯᬵᬕᬸᬂᬳᬶᬲ᭄ᬢ᭄ᬭᬶ᭞ᬳᬦ᭄ᬤᬬᬦ᭄ᬓᬵᬃᬬ᭄ᬬᬦᬾᬭᬢᬸ᭞ᬓᬵᬮᬧᬗ᭄ᬮᭀᬂᬧᬶᬂᬢ᭄ᬮᬸᬮᬲ᭄᭞ᬫᬮᬮᬲ᭄ᬢᬶᬓᬲᬵᬕᬭᬧᬵᬢᬹᬢ᭄ᬤᬸᬫᬸᬦ᭄᭞ᬳᬃᬘ᭄ᬘᬫᬓᬵᬤᬶᬧ᭄ᬭᬢᬶᬫ᭞ᬫᬭᬶᬂᬧᬸᬭᬧᬸᬭᬲᬫᬶ᭟ᬮᬸᬗ᭄ᬳᬬᬂᬲᬳᬚᬫ᭄ᬧᬦ᭞ᬓᬲᬵᬕᬭᬫᬰᬸᬘᬶᬧᬶᬦ᭄ᬤᬓᬤᬶ᭞ᬗᬫᬾᬢ᭄ᬢᬶᬃᬢ᭄ᬣᬓᬫᬡ᭄ᬥᬮᬸ᭞

ᬭᬶᬂᬢᭂᬍᬂᬦᬶᬂᬲᬫᬸᬤ᭄ᬭ᭞ᬧᬹᬚᬵᬓᬾᬃᬢ᭄ᬢᬶᬲᬵᬫ᭄ᬧᬸᬦ᭄ᬧᬸᬧᬸᬢ᭄ᬲᬫᬶᬓᬵᬢᬹᬃ᭞ᬭᬭᬧᬦ᭄ᬭᬶᬂᬳ᭄ᬬᬂᬪᬭᬸᬡ᭞ᬮᬫᬓᬦ᭄ᬚᬕᬢᬾᬯᬺ᭠ᬤ᭄ᬥᬶ᭟ᬳᬜᬸᬤ᭄ᬲᬫᬮᬧᬢᬓ᭞ᬍᬩᬹᬃᬢᬦ᭄ᬧᬰᬾᬱᬍᬢᬸᬳᬶᬂᬪᬹᬫᬶ᭞ᬯᬸᬲ᭄ᬧᬸᬦᬶᬓᬭᬭᬶᬲ᭄ᬫᬦ᭄ᬢᬸᬓ᭄᭞ᬲᬳᬦᭂᬕᭂᬦ᭄ᬚᬫ᭄ᬧᬦ᭞ᬲᬋᬂᬲᬫᬶᬮᬶ

ᬗ᭄ᬕᬶᬳᬂᬭᬶᬂᬩᬮᬾᬳᬕᬸᬂ᭞ᬭᬭᬶᬲ᭄ᬳᬢᬸᬭᬶᬦ᭄ᬥᬢᭂᬗᬦ᭄᭞ᬩᬾᬜ᭄ᬚᬂᬲᭂᬫᭂᬂᬳᬸᬘᬧ᭄ᬫᬮᬶᬄ᭟ᬦᬗᬸᬦ᭄ᬓᬵᬃᬬ᭄ᬬᬪᬹᬢᬬᬚ᭄ᬜ᭞ᬫᬘᬭᬸᬲᬩᬶᬮᬂᬧᭂᬫ᭄ᬧᬢᬦ᭄ᬫᬵᬃᬕ᭄ᬕᬶ᭞ᬉᬢ᭄ᬢᬫᬦᬾᬢᬳᬸᬃᬳᬕᬸᬂ᭞ᬳᬫᬥ᭄ᬬᬧᬜ᭄ᬘᬲᬦᬓ᭄᭞ᬧᬮᬶᬂᬦᬶᬲ᭄ᬢᬧᬜ᭄ᬘᬲᬢᬯᬵᬱ᭄ᬝᬦᬶᬧᬸᬦ᭄᭞ᬫᬭᬶᬂ᭠

ᬲᭀᬯᬂᬧᬓᬭᬗᬦ᭄᭞ᬓᬬᭀᬕ᭄ᬬᬢᬍᬃᬘᬭᭀᬦᬶᬦ᭄᭟ᬗᬦ᭄ᬢᭂᬩᬂᬘᬭᬸᬭᬶᬓᬵᬮ᭞ᬲᬦ᭄ᬤᬾᬓᬯᭀᬦ᭄ᬯᬸᬲ᭄ᬦᬶ᭠ᬓᬓᬯᬵᬱ᭄ᬝᬦᬶᬦ᭄᭞ᬓᬵᬃᬬ᭄ᬬᬦᬾᬋᬓᬾᬗᬭᬸᬧᬸᬓ᭄᭞ᬫᭀᬩᭀᬭᭀᬩᭀᬃᬧᬭᬓ᭄ᬧᬓ᭄᭞ᬲᭂᬫ᭄ᬩᬃᬫᬲ᭄ᬯᬶᬢᬢᬸᬮᬓ᭄ᬧᬜᭂᬗ᭄ᬓᭂᬃᬳᬕᬸᬂ᭞

